Грипптан башлы суган

Суган – башка яшелчә культуралары кебек, биологик актив матдәләргә, минераль тозларга, шулай ук эфир майларына бай. Алар суганның яшел кыякларында, аеруча күпъеллык суганда күп. 

Ангина, грипп, томау, респиратор авыру булганда суган боткасының яки согының парын 5-10 минут сулыйлар. Ингаляция өчен яңа әзерләнгән ботка кирәк, чөнки 10-15 минуттан ул көчле фитонцидлар югалта һәм дәвалау үзлекләре шактый кими.
Грипп томавы вакытында суган суына чылатылган мамык тампоннарын куллану уңай нәтиҗәләр бирә. Шундый ук тампоннар колакка куйганда ялкынсыну процессын туктата, колак авыртуын һәм шаулавын бетерә. 
Грипп эпидемиясе якынлашкан чорда суганны яки сарымсакны урталай ярып өстәлгә куярга кирәк.
Бал белән кушылган суган боткасын көненә бер мәртәбә эчеп куярга кирәк.

3 башлы суганны ваклап турарга, 3 аш кашыгы песок салып 1 төнгә төнәтергә. Иртән ашар алдыннан һәм йоклар алдыннан ярты сәгать кала катнашманы ашарга. Моны грипп эпидемиясе чорында даими кулланырга.
Лимонны 7 мм. калынлыгында турап, 7 тырнак сарымсак турап салып, өстенә суынган кайнаган су салырга. Салкынча караңгы урында 1 атна төнәтергә. Иртән һәм кичен ашар алдыннан балаларга 1 бал кашыгы, өлкәннәргә 1 аш кашыгы эчеп куярга.
